
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۱۳/۰۷/۲۰۲۵         علامه رشاد بابا  سنیمی: مرحوم اکادکوالیل
 ۲۰۲۵بیا ټایپ کول: رحمت آریا، 

 

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 (برخه شتمهیدرو)
 

 هلالي صاحب د جمهوریت په اخبار کې د غازي احمد شاه بابا  ستاینه داسې کوي :

 

 دی فـــــخر د پـښـتون عالي مقام احمد شاه

 هرچا نه دی اوچت په ننگ و نام احمدشاه

 خیــلونه، قبـــیلې او پرگــنې یو ځای کول

 له دوی نه جـوړولو پـښـتون قام احمد شاه

 پـښـتون د گـــــــــــــمنامۍ کندې نه راوایستو 

 پـښـتون ته کړو ښکاره د عزت نام احمد شاه

 تر اوســــه په لـــرزان وینم میدان د پاني پت 

 په چغو مرهـــټي وایـــــي رام رام احمد شاه

 پـښـتون په تا پـښـتون پاچا  همیش فخر کوي

 زما هلالـــــــی دی په تا ســـــــلام احمد شاه

 

 

امیر نواز جلیا په جمهوریت اخبار کې د لوی احمد شاه بابا د قهرمانۍ په باب یو   لیکوال ښاغلی  پـېـښـور بل ممتاز  د 

مضمون لیکلی دئ چې عنوان یې دئ : »د اسلام بربنډه توره احمد شاه ابدالي«؛ نوموړی ددغه مضمون په پای کې لیکي  

 : 

بدر کې که   –» حقیقت دا دئ چې په اسلام کې د فیصلې دوه جنگونه شوي دي : یو جنگ د بدر بل جنگ د پاني پت  

او که په پاني پت کې پـښـتـنو گټه نه وای کړې په    –خوړلی وای نو په دنیا کې به اسلام پاتې نه ؤ    ستمسلمانانو شک 

هندوستان کې به اسلام نه ؤ پاتې شوی. راځئ چې نن د اسلام هغې بربنډې تورې او ننگیالي بابا ته سلام ولـېـږو او د پاني  

 پت هغو لسو زرو پـښـتـنو شهیدانو ته د جنت مبارکۍ ووایو.« 

 

 

 د هندوستان نامتو عالم او محقق علامه سید سلیمان ندوي لیکلي دي : 

نه رسـېـده، د هندوستان  انتظام  په  فاتحین  لکه نور  اما  فاتح سپهسالار ؤ  او تجربه کاره  اولوالعزم  لوی  ذاتأ  »احمد شاه 

 مسلمانان ځکه دده ممنون دي چې مرهټیان یې له شمالي هندوستانه شړلي دي.« 

دا چې علامه ندوي لیکلي دي : »اما لکه نور فاتحین په انتظام نه رسـېـده« ددې سبب غالباً دا ؤ چې دی د هندو د نورو  

فاتحینو لکه گوډ تیمور او افشار نادر غوندې ظالم، جابر او خدا ناترسه نه ؤ، ده له خپلو لښکرو سره هم  ډېره نرمه رویه 

ویې څخه به کله چا بده گټه اخیستې او انتظام به یې مات کړی وي، مگر دی بې  دلوده، کیدای سي دده له دغې نرمې ر

رحمه افشار نادر نه ؤ چې د ډهلي په قتل عام کې یې د لوی اختر په دریمه ورځ د شاه ولي الله رحمة الله علیه له وینا سره  

نـۀ تأریخ نما په قول یې تر یو لک تنه زیات سم د چاندني چوک په لښـتیو کې د اوبو پر ځای د سړیو وینې وبهولې او د آئـی

 سپین ږیری  آصف جاه نظام الملک لڅ سر، توره په غاړه ځړولې په ننواتې ورته راغی او ورته ویې ویل :  –ووژل 

 

 کسی نمانده که دیگر به تیغ ناز کــُشی

 مگر که زنده کنی خلق را و باز کـشُی

 

 او یوه ډهلي وال شاعر ددې قتل عام په ساندو کې وویل :  
 

 یا رب کرا گذر شد در شهرما که باشد

 هــر خـانه بزم ِ ماتم، کوچه کربلا یی

زړه سواندی احمد شاه، گوډ تیمور نه ؤ چې د ډهلي قتل عام یې له خلکو څخه د اصفهان د لوی او مشهور قتل عام هیر  

کړي او د ډهلي د جنگ په پیل کې پنځوس زره بندیان تر تیغ وکاږي او غیاث الدین علي بن جمال الاسلام په روزنامـۀ 

 غزوات هندوستان کې یې په ویاړ ولیکي : 

»در دهلي چندان به قتل آمدند که حکایت قتل عام اصفهان منسوخ شد و روز پنجشنبه همه اهل قلعـۀ )میرتهـ(  را از تیغ 

 گذرانیده زن و فرزند آنان را اسیر گرفته بعمارت آتش انداختـند و حصار را ویران ساختند.«

زموږ زړه سواندي غازي بابا خو د تأریخ مظفري په قول دولس زره مرهټیان چې د پاني پت په جنگ کې نیول سوي وو 

د شجاع الدوله په شفاعت خوشې کړل او یعقوب داداشي د میر غلام محـمد غبار دغه شمیره دوه ویشت زره تنه ښیي او  

 (1دوه دوه روپۍ او یوه یوه شړۍ هم ورکړله. )داداشي دا هم زیاتوي چې هر یوه ته یې د خرڅ له پاره 

 
هـ. ش. کال د جدي په څلیرویشتمه پـېـښه ده او دا د ژمي د څلي یخې ورځې وې؛ میر غلام محـمد غبار چې   ۱۱۳۹د پاني پت سوبه د  -  1

مخ او احمد شاه   ۳۶۹ع لیکلی دئ تـېـروتنه ده باید سهي سي )و.گ. افغانستان در مسیر تأریخ  ۱۷۶۱جولای   ۱۶د پاني پت د سوبې تأریخ 
ه ځینو تأریخونو کې یې لیکلي دي چې دا یوه یوه شړۍ او دوې دوې روپۍ شجاع الدوله  ورکړي دي، ځینې کسان بیا د  مخ( پ ۲۷۴بابا 

 سورج مل جټ نوم یادوي. )؟(

هـ. ق(  د ترکیې تر نیولو وروسته د بالقاناتو فاتح  مجاهد اعظم عثماني خلیفه بایزید یلدرم   ۸۰۷  –  ۷۷۱گوډ تیمور ) 

هـ. ق( په قفس کې اچاوه خو احمد شاه بابا د مرهټیانو  پیشوا ته د پاتا لیک لـېـږه او په هغه    ۸۰۵  -۷۹۲رحمة الله علیه ) 

د خواشینۍ اظهار کاوه چې د احمد شاه او دده د قام په قتل پسې  کې یې د هغه ځوان زوی او هغه توریالۍ تربوره پر مرگ  

 یې له دکنه تورې راایستلې وې او د کابل د نیولو تکل یې کړی ؤ.

 

 به بین تفاوت ِ ره از کجاست تا به کجا

 

 

 

 ارواښاد علامه عبدالحی حبیبي د لوی احمد شاه بابا نومي کتاب په سریزه کې لیکلي دي : 

»زموږ د هـېـواد ډېـر لوی بریالی او د پـښـتـنو د تأریخ روڼ ستوری اعلیحضرت لوی احمد شاه بابا دی.« ددنیا تأریخ او  

پـښـتانه، دی یو مشهور بریالی او ستر فاتح گڼي؛ ده د خپلې تورې او مـېـړانې په سیوري کې د افغانستان اوسنی دولت  

 تشکیل کړی دئ. ... 

لوی احمد شاه بابا لکه د آسیا پخواني فاتحین یوازې پخپلو جنگي تشکیلاتو او سوقیاتو سره جهانگیري نه ده کړې، بلکه ده  

د خپلې تورې سره قلم او له خپلې سربازۍ او توریالیتوب سره علم، فضیلت، تقوی او ادب هم درلود، ځکه نو دی موږ د  

ڼو، بلکه ددې خاورې یو تکړه ادیب، پوه عالم، عادل پاچا، لوړ شاعر، اجتماعي،  آسیا یوازې نامتو او د لارو فاتح نه گ

 مصلح، دیني پیشوا او روحاني مقتدا هم بولو. ... 

احمد شاه لکه د پـښـتـنو اجتماعیاتو، سیاستونو او عمومي ژوندون ته چې لوړ لوړ خدمتونه کړي دي )دغسې یې( د پـښـتو 

 علم او ادب او شعر ته هم گرانبها او د گټو ډک خدمتونه کړي دي....«

 

 

مخ( کې د »احمد شاه ابدالي« تر عنوان لاندې یو مضمون خپور سوی دئ؛ په دغه مضمون کې د    ۴۱په مرقع مشاهیر )

 لوی احمد شاه بابا رحمة الله علیه په باب یې داسې کښلي دي : 

 

»احمد شاه ابدالي هغه څوک )دئ( چې د براعظم گي )هند و پاکستان( د تأریخ پاڼې یې بدلې کړې، دې مړني د پاني پت  

په میدان کې داسې یوه تأریخي فتحه حاصله کړې ده چې د اسلام سترگې یې اوچتې کړې دي، مغل سلطنت یې له بدرنگي  

 تباهۍ نه بچ که او له ناپسندیو نه یې وساتل. 

 دی یو دور اندیشه، قوم ودانی، ساده )بې لوثه( پاکدامنه او د شهرت او طاقت له نشې نه پاک سړی ؤ. 

 (2رحمت شه د اسلام په دې ناموره جانباز.....« ) 

 

 

 
 ع کال د جون په میاشت کې په کراچۍ کې چاپ سوې ده. ۱۹۶۶دا مرقع د  -  2

( کال د مې د میاشتې د یو ویشتمې  ۱۹۵۷د پـېـښـور په سیمه کې یوه مجله خپرېـده چې »رهبر« یې نوم ؤ، ددغې مجلې د )

 په گڼې کې د »ستر ابدالي« تر عنوان لاندې د ځیگر اپریدي یو نظم خپور سوی دئ چې څو بندونه یې دا دي :  

 

 مرسته کړنه د کمزوریو، ددې ستر انسان فطرت ؤ

 هســـــکول د غورځـېـدلو پرځـېـدلـــــو یې صفت ؤ

 ورتــــــه خــواست خو ځکه کړي د مغلو سلطنت ؤ 

 د غــــــلیـــم په وینو لت پت چې میدان د پانی پت ؤ 

 وې  ۍپـسې تورې چې له میانه راوتلې ابـــدالــــ       

 او په ښپو د پـښـتنو کې د مغل پرتې خودۍ وې       

 د اورنگ په کورنۍ هم دې پـښـتون کړی احسان ؤ 

 رته راروان ؤیدا فاتــــح گوره هیواد ته له ډهلي بـ

 دې ســـلوک د ابــــدالي ته ســکندر به هم حیران ؤ 

 حــــاتم هم فکرونو وړی سخاوت ته د افـــغـــــان ؤ 

 تخت یې وباښه وبل ته دا بخښنــــې مـېـړنۍ وي       

 او په پښو د پـښـتـنو کې د مغل پرتې خودۍ وي       

 ســـــر به ده قـــربانولو د پـښـتـــون مـــلت په پت کې

 پریشانۍ ترې بوگنـېـدلې ځان ځانۍ وې په هیبت کې 

 دا خـــــورې ورې چې څومره قبیلې دي په ملت کې 

 تا به وې چې بس کړۍ دی په ځنځیر د جمعیت کې 

 دا لښکر د ننگیالو ؤ ترې په تـېـښته بې ننگۍ وې       

 او په ښپو د پـښـتنو کې د مغل پرتې خـــودۍ وې        

 

 

 

 نور بیا 

 …هـ.ق. مړ( د افغانستان په نومیالیو ۱۴۰۵ارواښاد عبدالرؤوف بـېـنوا )

 

 

 ک لین  :قدرمنو لوستونکو! د ښاعلی رحمت آریا د آرشیف

mailto:maqalat@afghan-german.de
http://www.afghan-german.com/tahLiLha/EditAutor.aspx?20
http://www.afghan-german.com/tahLiLha/EditAutor.aspx?20

